
				এই পাতাটির মুদ্রণ সংশোধন করা প্রয়োজন। 
नौष्ठ-कश्निौ । vOSS
পতি হইয়া দান ধ্যান ক্রিয়া কৰ্ম্মের অনুষ্ঠানে প্ৰবৃত্ত হইলেন । তিনি তদনুসারে বাটীতে স্নানযাত্রা, রথযাত্ৰা, দোলযাত্রা, দুর্গোৎসব, শুষ্ঠামাপূজা, জগদ্ধাত্রী পূজা প্রভৃতি যাবতীয় বার্ষিক ক্রিয়া কলাপের সংস্থাপন করিলেন এবং সর্বোপরি হিন্দুগগস্থের অবশ্য কৰ্ত্তব্য সদাব্রতের সংস্থাপন af FN FFTs e glí প্রবলতার পরিচয় প্রদানে প্ৰবৃত্ত হইলেন।
রাধানাথ মুখোপাধ্যায় নামে মহাদেব মুখোপাধ্যায় মহাশয়ের অপর এক সহোদর ছিলেন। কথিত আছে মহাদেৰ স্বেচ্ছাক্রমে ইহাকে স্বোেপাজিত জমিদারীর কিয়দংশ পৃথক করিয়া দিয়া যান ; এই রাধানাথই উলার খ্যাতনামা জমীদার শম্ভুনাথ মুখোপাধ্যায় মহাশয়ের পিতামহ । শম্ভূনাথ পৈত্রিক সম্পত্তির অধিকারী হইয়া যথারীতি হিন্দু আচার ব্যবহার ও ক্রিয়া কাৰ্য্যের অনুষ্ঠান করিয়া গিয়াছেন। মহাদেব মুখোপাধ্যায়ের দুর্গাপ্রসাদ ও কৃষ্ণপ্ৰসাদ নামে দুই পুত্র ও ত্রিপুরা সুন্দরী নামে এক কন্যা ছিলেন। তন্মধ্যে জ্যেষ্ঠ দুৰ্গাপ্ৰসাদের বামন দাস, গৌরীপ্রসাদ এবং অন্নদা প্ৰসাদ নামে তিন পুত্র জন্মে আর কনিষ্ঠ কৃষ্ণ প্ৰসাদের চন্দ্ৰ ভূষণ नाcम ७१क श्रृंख्या छ्न्न ।
পূৰ্ব্বোল্লিখিত বামন দাস মুখোপাধ্যায়ই উলায় মুখোপাধ্যায় জমীদার বংশের কুল প্ৰদীপ; তিনিই এই জামীদার বংশের পুর্ণ গৌরব ও চরমোন্নতি সাধন করিয়া গিয়াছেন। তিনিই স্বীয় অসাধারণ প্ৰতিভা বলে পিতামহ প্ৰদত্ত বিষয় বৈভবের বিলক্ষণ উন্নতি সাধন করেন এবং বিস্তুর অর্থব্যায় পূর্বক তদীয় বৈভবানুরূপ সুদৃশ্য সুপ্রিশস্ত দ্বিতল ত্রিতল প্রভৃতি প্রকোষ্ঠ বিশিষ্ট উৎকৃষ্ট বাটী নিৰ্ম্মাণ করিয়া পিতামহ প্রতিষ্ঠিত পৈত্রিক ক্রিয়া কৰ্ম্ম গুলির সমধিক পুষ্টি সাধন পুৰ্ব্বক দেশ মধ্যে একজন সুবিখ্যাত গণ্য মান্য ক্রিয়াবান হিন্দু জমিদার বলিয়া বিখ্যাত হয়েন। তাহার সময়ে বাটতে অন্যান্য ক্রিয়া কলাপ মধ্যে তিনটী ক্রিয়ায় সবিশেষ সমৃদ্ধি হুইত, স্নানযাত্রা, রথযাত্রা ও জগদ্ধাত্রী পুজা ; স্নানযাত্ৰী উপলক্ষে তিনি আমৈথিলী চট্টগ্রাম বঙ্গের যাবতীয় প্রধান পণ্ডিতের নিমন্ত্রণ করিতেন নুতরাং ঐ ক্রিয়ার সময় মিথিলা, রাঢ়, নবদ্বীপ, পুৰ্ব্বস্থালি, ভট্টাপল্লী, কলিকাতা, যশোহর, ঢাকা, মৈমনসিং, বাকলা, বিক্রমপুর প্রভৃতি স্থানের প্রথিত নামা পণ্ডিতগণ প্রতি বৎসর তদীয় উলার বাটীতে সশিষ্য সমাগত হইতেন। বামন দাস সন ১২৮১
সালে একাত্তায় বৎসর বয়সে স্বৰ্গলাভ করিয়াছেন ।

